
REPUBLIKA E KOSOVES

GJYKATA E APELIT PRISHTINE

Numri i 1éndés: 2020:055488

Daté: 24.04.2024

Numri i dokumentit: 05612069
Ac.nr.4543/2021

GJYKATA E APELIT E KOSOVES NE PRISHTINE, kolegji né pérbérje nga gjyqtari Besnik
Bislimaj— kryetar i kolegjit dhe gjyqgtaréve Faton Ademi dhe Hidajete Gashi Alaj, anétar té kolegjit,
né céshtjen juridike té paditéses M. S. nga Prishtina, té cilén e pérfagéson avokati F. C. M., nga
Prishtina, rr. “S. Sh.”, 30/A, nr.5, kundér t€ paditurés Kompania e Sigurimeve “Siguria”, me seli
né Prishting, t€ cilén e pérfagéson Kompania e Avokatéve “Arbéresh” me seli né Prishting, pér
kompensimin e démit material dhe jo material, duke vendosur sipas ankesave té paditéses dhe té
paditurés, té paragitura kundér aktgjykimit té Gjykatés Themelore né Prishtiné, Departamenti i
Pérgjithshém, Divizioni Civil, C.nr.2465/2020 daté 07.04.2021, né seancén e kolegjit t¢ mbajtur
me datén 22.04.2024, mori kété:

AKTGIYKIM

I. PJESERISHT aprovohet si e bazuar ankesa e paditéses M. S. nga Prishtina dhe refuzohet né térési
si e pa bazuar ankesa e t&€ paditurés Kompania e Sigurimeve “Siguria” me seli né Prishtin€ dhe,
NDRYSHOHET pika I dhe Il e aktgjykimit t€ Gjykatés Themelore né Prishtiné, Departamenti i
Pérgjithshém, Divizioni Civil, C.nr.2465/2020 daté 07.04.2021, sa i pérket démit jo material dhe
material pér ushgim té pérforcuar dhe ¢éshtja tani gjykohet si né vijim: DETYROHET e paditura
Kompania e Sigurimeve “Siguria” me seli né Prishting, qé¢ né emér t€ démit jo material t’ia
kompensoj paditéses M. S. nga Prishtina, shumat si né vijim: pér dhimbjet e pérjetuara fizike
shumén prej 1,400.00 euro, pér friké té pérjetuar shumén prej 1,100.00 euro; pér ushgim té
pérforcuar, shumén prej 150.00 euro. Pjesa tjetér e kérkesé padisé sé paditésit, pértej shumave té
gjykuara e deri né shumat e kérkuara pér kéto kategori té démit, refuzohen si té pa bazuar.

Il. aktgjykimi i Gjykatés Themelore né Prishting, Departamenti i Pérgjithshém, Divizioni Civil,

C.nr.2465/2020 daté 07.04.2021, né pikén Il né pjesén refuzuese sa i pérket rehabilitimit klimatik
si dhe pika Ill, VERTETOHET.

Arsyetim

Gjykata e shkallés sé paré, me aktgjykimin e atakuar C.nr.2465/2020 daté 07.04.2021, ka vendosur:

I. PJESERISHT MIRATOHET kérkesé-padia e paditéses, M. S., nga Prishtina, ashtu qé
DETYROHET e paditura Kompania e Sigurimeve “Siguria”, me seli né Prishting, qé né
emér t€ kompensimit t€ démit material dhe jo material paditéses t€ lart€ pé&rmendur t’ia
kompensojé shumén prejl,750.00€, (njémijé e shtatéqindepesédhjeté euro), me kamatén
pérkatése ligjore té cilén e paguajné Bankat komerciale né Kosové pér mjetet e deponuara
mbi njé vit, pa destinim té caktuar, e cila fillon té rrjedhé nga data e nxjerrjes se kétij
aktgjykim, deri né pagimin definitiv, e krejt kéto né afatin prej 15 ditéve, nga dita e marrjes
sé Aktgjykimit, e nén kércenim té pérmbarimit dhe até pér kéto kritere té démit:
- pér dhimbjet e pérjetuara fizike, shumén prej 900.00€,
- pér frikén e pérjetuar, shumén prej 800,00€,
- pér ushqgim t&é pérforcuar, shumén prej 50,00€,

Il. REFUZOHET SI E PABAZUAR pjesa e kérkesépadisé pértej shumave nga pika njé e
dispozitivit té kétij aktgjykimi dhe até, né emér té kompensimit pér dhimbjet fizike, shumén
prej 1,200.00€, né¢ emér t&€ kompensimit pér friké, shumén prej 700.00€, né emér té
kompensimit pér ushqimin e pérforcuar, shumén prej 150.00€ si dhe n€ emér té rehabilitimit
klimaterik, shumén prej 140.00€.

I11. DETYROHET e paditura, qé né emér té shpenzimeve procedurale, paditéses té ia paguaj
shumén prej 1,221.50€, né afatin prej 15 ditéve nga dita e marrjes s€ kétij Aktgjykimi, e nén
kércénim té pérmbarimit.

Kundér kétij aktgjykimi, né afatin e paraparé ligjor, e paditura, ka parashtruar ankesg, pér shkak té:
shkeljeve té procedurés kontestimore, vértetim té gabuar dhe jo té ploté té gjendjes faktike si dhe
zbatim té gabuar té sé drejtés materiale, me propozim Gjykatés sé Apelit qé té aprovoj ankesén e té
paditurés si té bazuar dhe ta anuloj aktgjykimin e shkallés sé paré dhe ¢éshtja té kthehet né ri
proceduré dhe ri vendosje.

Gjithashtu, kundér kétij aktgjykimi, né afatin e paraparé ligjoré, paditésja ka paraqitur ankesé pér
shkak té: pér shkak té: shkeljeve té procedurés kontestimore, vértetim té gabuar dhe jo té ploté té
gjendjes faktike si dhe zbatim té gabuar té sé drejtés materiale, me propozim Gjykatés sé Apelit né
Prishtiné, gé té aprovohet ankesa e paditéses né térési si e bazuar, ashtu qé té ndryshohet aktgjykimi
i ankimuar dhe ta aprovoj kérkesé padiné e paditéses né térési si té bazuar.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur me
aktgjykimin e atakuar, né mbéshtetje té dispozités sé nenit 194 té Ligjit pér Procedurén
Kontestimore (LPK), ka gjetur se:

-ankesa e paditéses éshté pjesérisht e bazuar.

-ankesa e té paditurés Kompania e Sigurimeve “Siguria” €shté e pabazuar.

Nga shkresat e Iéndés rezulton se paditésja M. S. nga Prishtina, me daté 23.09.2011, né gjykatén e
shkallés s€ paré ka parashtruar padi kundér t€ paditurés, Kompania e Sigurimeve “Siguria” me seli
né Prishting, pér kompensim té démit material dhe jo material, té cilén kérkesé paditésit e ka
precizuar me parashtresén e dorézuar me shkrim té datés 29.09.2016, konkretisht si né té njéjtén
parashtreseé.

Gjykata e shkallés sé paré, duke vepruar sipas padisé sé paditésit, ka mbajtur shqyrtimin kryesore,
pas deklarimit té paléve ndérgjyqése, administrimit té provave, ka nxjerré aktgjykimin e ankimuar
C.nr. 2116/2011 daté 17.10.2016, me té cilin ka vendosur gé té aprovohet pjesérisht kérkesépadia
e paditéses, duke vendosur me saktésisht si né dispozitiv té aktgjykimit té ankimuar.

Kundér kétij aktgjykimi, né afatin e paraparé ligjor, e paditura, ka parashtruar ankesg, pér shkak té:
shkeljeve té procedurés kontestimore, vértetim té gabuar dhe jo té ploté té gjendjes faktike si dhe
zbatim té gabuar té sé drejtés materiale, me propozim Gjykatés sé Apelit gé té aprovoj ankesén e té
paditurés si té bazuar dhe ta anuloj aktgjykimin e shkallés sé paré dhe céshtja té kthehet né ri
proceduré dhe ri vendosje.

Gjithashtu, kundér kétij aktgjykimi, né afatin e paraparé ligjoré, paditésja ka paragitur ankesé pér
shkak té: pér shkak té: shkeljeve té procedurés kontestimore, vértetim té gabuar dhe jo té ploté té
gjendjes faktike si dhe zbatim té gabuar té sé drejtés materiale, me propozim Gjykatés sé Apelit né
Prishtiné, gé té aprovohet ankesa e paditéses né térési si e bazuar, ashtu qé té ndryshohet aktgjykimi
i ankimuar dhe ta aprovoj kérkesé padiné e paditéses né térési si té bazuar.

Gjykata e Apelit me aktvendimin AC.nr. 481/2017 té datés 17.10.2016, ka aprovuar si té bazuara
ankesat e paléve ndérgjygése dhe e ka prishur aktgjykimin e ankimuar C.nr. 2116/2011 daté
17.10.2016 dhe Iéndén e ka kthyer né rigjykim dhe ri vendosje.

Gjykata e shkallés sé paré, né ri proceduré, ka mbajtur shqyrtimin kryesore, pas deklarimit té paléve
ndérgjygése, administrimit té provave, ka nxjerré aktgjykimin e ankimuar C.nr. 2465/2020 daté
07.04.2021, me té cilin ka vendosur qé té aprovohet pjesérisht kérkesépadia e paditéses, duke
vendosur me saktésisht si né dispozitiv té aktgjykimit té ankimuar.

Né arsyetim té aktgjykimit té ankimuar, gjykata e shkallés sé paré ndér té tjera ka theksuar se: Nga
Raporti i Aksidentit nr. nr.3..., dt.12.11.2010, Gjykata vértetoi kété gjendje faktike: se mé datén dt.
12.11.2010 né€ rrugén “Prishtin€ — Fushé Kosové”, né udhékryqin t¢ BBC, ka ndodhur aksidenti 1
komunikacionit, né mes té automjetit kombi, t€ markés “VW”, me targa ...-KS-...1, té cilin e
drejtonte V. A. dhe automjetit t&€ markés “F..”, me targa ....-KS-6..., t& cilin e drejtonte M. S.. Deri
té aksidenti ka ardhur derisa drejtuesi i automjetit té markés “VW?”, me targa ...-KS-...1, i cili po
garkullonte né rrugén - udhékryqin t¢ BBC, né€ rrugén “Prishtiné — Fush€ Kosové”, hyn n€ udhékryq
semafor pa i lejuar té kalojné automjetet me pérparési kalimi (pasi ge ka funksionuar vetém drita e
verdhe né semafor) duke mos respektuar rregullat e pérgjithshme té komunikacionit, gjegjésisht
duke mos respektuar pérparésiné e kalimit, e godet automjetin e markés “F...”, me targa ...-KS-...,
né pjesén e pare té majté i cili po qgarkullonte rrugés kryesore duke i shkaktuar késhtu déme
materiale kétij automjeti si dhe Iéndime trupore drejtueses se tij, tani paditése M.. S.. Automjeti me
té cilin éshté shkaktuar aksidenti, né até moment ka gené i siguruar te e paditura.

Mé tej ka theksuar se: Ekspertiza e ekspertit t¢ komunikacionit daté 13.02.2021, e punuar nga B.
A. ingjinier i komunikacionit, u vértetua fakti se me datén 12.11.2010 rreth orés 7:40, né
magjistralen Prishtiné-Fushé Kosové, pikérisht te udhékryqi i BBC né Zonén Industriale né Fushé
Kosové, ku rruga ka gene e shtruar me asfalt, rruge me dy drejtime, tre shirita pér drejtim te lévizjes
se automjeteve té ndare fizikisht, me kufizim té shpejtésisé 50km/h, me dukshméri té mire né ditén
dhe momentin kritik, ka ndodhur aksidenti i komunikacionit dhe até né mes té drejtueses se
automjetit “A” , automjeti i markés “VW 3B”, me targa té regjistrimit ....-KS-.... znj. V. A., dhe
paditéses si drejtuese e automjetit “B” automjeti i markés “F. P.”, me targa té regjistrimit 492-KS-
657, znj. M. S.. Sipas ekspertizés se komunikacionit, té cilés gjykata ia fali besimin, deri té aksidenti
ka ardhur kur drejtuesja e automjetit “A” ka filluar ge nga rruga dyté€sore t&€ kycet pér né rrugén
kryesore né drejtim té Prishtinés (kycje né t& majté) pa e verifikuar paraprakisht komunikacionin
né até pjesé té rrugés, ku né momentin kritik drejtuesja e automjetit “B” ka gene duke lévizur né
rrugén magjistrale né shiritin e djathte nga Prishtina né drejtim té Fushé Kosovés dhe me té arritur
tek udhékryqi i BBC-se, ku ky udhékryq ka gene i rregulluar me sinjalizim ndricues- mirépo né
momentin e aksidentit sinjalizuesit ndricues nuk kane gene duke funksionuar me drita té verdha
vezulluese), ku drejtuesja e automjetit “B”, né pa mundési ge té€ ndal automjetin e saj me pjesén e
pérparme té anés se djathte ndeshet me automjetin “B”, né pjesén e prapme. Pra drejtuesja e
automjetit “A” me automjetin e saj ka gene duke u kygur né rrugén dytésore pér n€ rrugén kryesore
né drejtim té Prishtinés, ndérsa drejtuesja e automjetit “B”, me automjetin ¢ saj ka gene duke lévizur
né rrugén magjistrale nga drejtimi Fushé Kosovés né shiritin e djathté.

Mé tej ka shtuar se: Bazuar né konstatimet dhe vlerésimet e ekspertit t¢ komunikacioni, gjykata
vleréson se né ményré té ploté dhe té gjithanshme éshté sqaruar ményra e ndodhjes, shkaktaret, e
rrjedhimisht pérgjegjésit pér shkaktimin e aksidentit té datés 12.11.2010, té shkaktuar rreth orés
7:40, né magjistralen Prishtiné-Fushé Kosové, pikérisht te udhékryqi i BBC né Zonén Industriale
né Fushé Kosoveé. Pra tanimé éshté vértetuar se drejtuesja e automjetit “A”, i siguruari i t& paditurés
éshté pérgjegjése pér shkaktimin e aksidentit, nd€rsa drejtuesi 1 automjetit “B”, kétu paditésja nuk
ka kontribuar né shkaktimin e aksidenti, pra me kété edhe u vértetu baza juridike e kérkesépadisé.

ME tej ka shtuar se: Gjykata pér té caktuar lartésiné e démit material dhe jo material té pésuar té
paditéses (me rastin e aksidentit Iéndor té ndodhur me dt. 17.07.2012), géndrimin e saj e bazoj né
ekspertizat mjeko-ligjore té Dr. V. B.— ortoped-traumatolog dhe Dr. N.. M.- psikiatér, kriteret dhe
pérmasat pér caktimin e lartésisé sé démeve materiale dhe jo materiale té cilat i aplikojné kompanité
e sigurimeve té licencuara né Kosové dhe praktikén gjygésore. Nga ekspertiza mjekésore kemi
konstatimin se natyra e léndimeve trupore té paditéses éshté cilésuar si léndime té lehta trupore,
ndérsa sipas ekspertizés sé ekspertit mjeko — ligjor, Dr. V. B. — ortoped-traumatolog, u vértetua
fakti se paditésja ka pasur dhimbje fizike- trupore dhe até dhimbje té intensitetit posacérisht té
réndé dhe té réndé nuk ka pasur, dhimbje té intensitetit té mesém ka pasur né kohézgjatje prej 15
dité, (cka déshmohet né bazé té terapisé sé urdhéruar, mbajtja e gafores si dhe kontrolla té shpeshta
te ortopedi), dhimbje té intensitetit té ulét, né kohézgjatje prej 2 muajsh heré pas here.

Mé tej ka shtuar se: Sa i pérket kérkesés tjetér té paditéses gé i referohet frikés sé pérjetuar, si pasojé
e aksidentit I1éndor, Gjykata géndrimin e vet e bazoj né ekspertizén nga 1émia e psikiatrisé Dr. N.
M.— psikiatér, i cili né rastin konkret ka vértetuar faktin se paditésja ka pérjetuar friké primare e
cila ka zgjatur disa sekonda, friké sekondare e intensiteti té larté, e cila ka zgjatur 24 oré, (e

manifestuar me ankthe dhe gjendje té reagimit akut né stres té pérjetuar me rikujtimin e ngjarjes

traumatike), friké sekondare e intensitetit té ulét, e cila ka zgjatur rreth 2 muaj, (e manifestuar me
rénie té disponimit dhe té vullnetit themelor, humbje té shpresés, véshtirésive té adaptimit me
kushtet e imobilizimit mjekésor, me gafore, me friké dhe brenge pér gjendjen shéndetésore né té
ardhmen, mungesés se koncentrimit me ¢rregullim té gjumit, pasigurisé sidomos gjaté pjesémarrjes
né komunikacion).

Mé tej ka shtuar se: Gjykata po ashtu mori parysh pretendimet e té paditurés, kur konteston
kérkesépadiné sa i pérket bazés se sé kerkespadise, ku tanime pas nxerrjes se ekspertizes se
komunikacionit, e njejta u vertetua si me lart, pra pretendimet e té paditures i vlersoi si té pa
bazuara, ndersa sa i perket lartésisé, té njejtat i vlerésoi si pjesérisht té bazuara, duke i dnéné té
drejté té njéjtés, pasi gé shumat e kérkuara nga paditésja, u vlerésuan si té larta, jo reale dhe jo né
pérputhje me praktikén gjyqgésore si dhe eskpertizés nga I[émia mjekésore.

ME tej ka shtuar se: Lidhur me kékesat e aprovuara né shumat si né dispozitiv té kétij aktgjykim sa
i perket paditeses, gjykata vleréson se té njejtat jané adekuate duke marr parasysh dénimin gé i
éshté shkaktuar paditéses dhe se lartésia e shumés sé té hollave né emér t& kompenzimit do t’i
mundésoj té démtuarés — kétu paditéses satisfakcion gé ajo té jeté né gjendje qé deri né njé mase ti
kompensoj té mirat jomateriale nga té cilat éshté privuar respektivisht até shkallé té satisfakcionit
té cilin ajo do ta kishte po ge se té njétat nuk do t’i kishte humbur, e krejt kjo duke pasur parasysh
té gjitha rrethanat e 1éndimeve té shkaktuara, intensitetin e dhimbjeve dhe té frikés, kohézgjatjen e
tyre, kohén e nevojshme té shérimit dhe nevojave té shtuara té ushqimisg, si dhe sa i perket frikés,
gjykata me rastin e vendosjes mori parasysh edhe gjendjen e saj shendetsore si shtatézén né
momentin e aksidentit. Me rastin e vendosjes pér kérkesén mbi kompenzimin e démit jo material,
si dhe né lidhje me shumén e kompenzimit té ketij démi, mes tjerash gjykata ka pasur parasysh
réndésin e shkeljes sé té mirave dhe géllimit té cilit i shérben ky kompenzim, e gjithashtu edhe
faktin se me té njéjtin té mos u shkoj pérshtat synimeve gé nuk jané té pajtueshme me natyren e
kétij kompenzimi dhe géllimin e tij shogéror. Ndérsa sa i pérket kérkesés se paditéses pér
kompensim démi, gé ka té b&jé me rehabilitimi klimaterik, i cili sipas ekspertit té sipércituar ka
gené i nevojshém dy heré brenda vitit né kohézgjatje prej 7 ditéve, por megeé i njéjti nuk u provua
me ndonjé déshmi pérkatése — faturé, nga e cila do vértetohej fakti se paditési ka pas (ka shpenzuar
pér) njé tretman té tillé, gjykata kété kérkesé e refuzoi si té pabazuar.

Mé tej ka shtuar se: Ndérsa sa i pérket pjesés refuzuese, respektivisht shumés mbi shumat e
aprovuara, gjykata té njejtat i refuzoi, ngase konsideron se shumat e kérkuara mbi shumén e
aprovuar nuk jané reale dhe se té njejtat nuk i pérgjigjen shkallés sé 1éndimeve té pésuara nga ana
e paditeses, gjé e cila vértetohet edhe nga eskpertiza nga 1émia mjekésore si dhe nga ekspertiza e
komunikacionit.

Pér ményrén e vendosjes, gjykata e shkallés sé paré éshté bazuar né nenin nenit 154, 178, 200 té
LMD-sé vitit 1978.

Né lidhje me kamatén é&shté vendosur né kuptim té nenit 277 t¢ LMD-sé vértit 1978.

Lidhur me vendimin mbi shpenzimet e procedurés éshté vendosur né kuptim té nenit 449 dhe 452.1
te LPK-se.

Gjykata e Apelit nisur nga kjo gjendje e ¢éshtjes vleréson sé pérfundimi dhe géndrimi juridik i
Gjykatés sé shkallés sé paré éshté pjesérisht i drejté dhe i ligjshém né pjesén e ndryshuar, pasi gé
Aktgjykimi 1 atakuar nuk éshté i pérfshiré né shkelje thelbésore té dispozitave té procedurés
kontestimore nga neni 182 paragrafi 2, pika b), g), j), k) dhe m) e LPK-sé&, drejté dhe né ményré
té ploté éshté vértetuar gjendja faktike, mirépo e drejta materiale pjesérisht éshté zbatuar né
ményré té gabuar. Gjithashtu aktgjykimi i atakuar nuk éshté i pérfshiré as né shkelje tjera té
dispozitave té procedurés kontestimore té cilat i kané pretenduar palét ankuese me ankesé. Sipas
vlerésimit t€ Gjykatés sé Apelit, dispozitivi i Aktgjykimit té atakuar éshté mjaft i garté dhe i
ekzaminueshém, e né pérputhje té ploté me arsyet e Aktgjykimit, duke gené késhtu né harmoni
logjike dhe juridike i dispozitivit me arsyetimin. Gjykata ka arsyetuar té gjitha faktet me peshé
vendimtare pér themelésiné e kérkesépadisé e né lidhshméri me kété ka arsyetuar ményrén se si
jané vértetuar faktet pérvec atyre jo kontestuese e gjithashtu edhe ményrén se si i ka vlerésuar
provat pér secilin fakt té provuar.

Po ashtu Gjykata e Apelit i vleréson si té pa géndrueshme pretendimet ankimore té paditésit dhe
té paditurés pér vértetimin e gabuar dhe jo té ploté té gjendjes faktike, pasi gqé nga provat qé
gjinden né shkresat e 1éndés, té cilave dhe ja bali besimin e ploté edhe gjykaté sé Apelit i rezulton
e njéjta gjendje faktike e vértetuar si ajo e gjykatés sé shkallés sé paré. pasi gé pa médyshje éshté
vértetuar se ekziston pérgjegjésia e té paditurés pér kompensimin e démit té shkaktuar né
aksidentin e trafikut té datés 12.11.2010, i cili dém éshté shkaktuar me fajin e té siguruarit té té
paditurés, gjé gé éshté vértetuar nga ekspertiza e ekspertit t&¢ komunikacionit B. A., ing. Dipl, e
datés 13.02.2021 si dhe nga provat tjera gé gjinden nga shkresat e I1éndés. Gjykata e shkallés sé
paré lartésiné e kérkesés e ka bazuar né mendimin e ekspertéve Dr. V. B. Ortoped — Traumatolog
si dhe N. M., psikiatér, té cilét kané dhéné mendimin e tyre profesional né lidhje me natyrén e
Iéndimeve trupore, dhimbjeve fizike, frikés sé pérjetuar, si dhe nevojén pér ushqim té pérforcuar,
e gé gjykata e shkallés sé paré né bazé té kétyre mendimeve ka pércaktuar edhe lartésiné e
kompensimit té démit jo material t€ vendosur si né dispozitiv té aktgjykimit té ankimuar.

Gjykata e Apelit vleréson se éshté zbatuar né ményré té gabuar e drejta materiale nga gjykata e
shkallés sé paré né pjesén e ndryshuar té aktgjykimit té ankimuar kur jané gjykuar shumat pér demin
jo material ne emér te dhimbjeve fizike, frikés sé pérjetuar. Gjykata e shkallés sé paré gabimisht ka
aplikuar dispozitén e nenit 200 te LMD-sé sé vitit 1978 i cili ligje éshté aplikuar né kété ¢éshtje
kontestimore pasi gé né kohen e shkaktimit té démit ka gené né fuqi, pasi qé pér kété kategori té
démit shumat jané té tejet té ulta dhe nuk paragesin kompensim realé pér kompensimin e démit dhe
as nuk jané né pajtueshméri as me praktikén gjygésore si dhe udhézuesin e Gjykatés Supreme té
Kosovés me nr. 41/2023 té datés 27.02.2023, Pasi gé shumat e gjykuara si né aktgjykimin e
ankimuar jané té uléta dhe nuk u shkojné pérshtati synimeve dhe géllimeve shogérore pér
kompensimin e démit dhe as nuk jané né pajtueshméri me praktikén gjyqgésore, prandaj gjykata e
shkallés sé dyté e aprovoi pjesérisht ankesén e té paditéses, ndryshoi aktgjykimin e ankimuar
pjesérisht pér kéto kategori té démit dhe gjykoi si né dispozitiv té kétij aktgjykimi duke vlerésuar
se shumat e aprovuara nga gjykata e shkallés sé paré pér format e kompensimit té démit jo material
nuk bazohen né kriteret e zbatueshme pér vlerésim, e as né praktikén gjygésore té krijuar nga
gjykatat e Kosovés pér kéto forma té shpérblimit té demit dhe as né natyrén dhe llojin e sé mirés sé
démtuar.

Gjykata e Apelit, vleréson se shuma e gjykuar si né dispozitivin nén | té e aktgjykimit té shkallés
sé dyté jané adekuate me kriteret dhe géllimin e pércaktuar me nenin 200 i LMD-sé, sipas nenit
154.1 té LMD-sé sé vitit 1978, i cili ligje ka gené né fugi né kohen e shkaktimit té aksidentit, e i
cili parasheh qé “ kush i shkakton tjetrit démin, ka pér detyré té ia kompensoi, pérvec nése vértetohet
se démi éshté shkaktuar pa fajin e tij ”, kurse me dispozitén e nenit 195 par.1 i kétij ligji pércakton
se “Kush i shkakton tjetrit Iéndim trupor ose ia démton shéndetin ka pér detyré té shpérblejé
shpenzimet rreth mjekimit dhe shpenzimet tjera té nevojshme lidhur me ketg,....”. Té nenit 200 té
po Keétij ligji i cili pércakton se “Pér dhimbjet e pésuara fizike, pér dhimbjet e pésuara shpirtérore
pér shkak té zvogélimit té aktivitetit jetésor...., do té gjykojé shpérblimin e drejté né té holla...”.
ndérsa par. 2 pércakton “ Me rastin e vendosjes pér kérkesén mbi kompensimin e démit jomaterial,
si dhe mbi shumén e kompensimit té tij, gjykata merr parasysh réndésiné e shkeljes sé té mirés dhe
té géllimit té cilit i shérben ky kompensim, e gjithashtu edhe pér faktin se mé té mos u shkoj pérshtat
synimeve qé nuk jané té pérshtatshme me natyrén e saj...”. Andaj, gjykata e shkallés sé paré éshté
bazuar né dispozitat materialo-juridike té cilave u éshté referuar e né pérputhje me gjendjen faktike,
duke marré né konsideraté natyrén e Iéndimeve, dhe rrethanat tjera gé ndikojné né pércaktimin e
lartésisé sé kompensimit si¢ jané natyra dhe kohézgjatja e dhimbjeve fizike, lloji, intensiteti dhe
kohézgjatja e frikés, rrethanat tjera, e sidomos moshén e paditéses si dhe praktika gjygésore té cilat
rezultojné se shumat e gjykuara jané né pérputhje me géllimin shogéror pér kompensimin e démit.
Gjykata ka vendosur né ményré té ekuilibruar né mes té shumave té gjykuara dhe natyrés sé
Iéndimeve pérkatésisht démeve gé ka pésuar paditésja, duke siguruar qé kompensimi i gjykuar té
jeté satisfaksion pér paditésit, duke shmangur géllimet tjera materiale gé mund té bien ndesh me
géllimin e satisfaksionit.

Pérvec késaj Gjykata e Apelit e ndryshoj aktgjykimin e ankimuar edhe né pjesén e démit material
sa i pérket ushqgimit té pérforcuar, kjo pér faktin se gjykata e shkallés sé paré me ményrén e
vendosjes si né aktgjykimin e ankimuar né lidhje me lartésiné e kompensimit nuk ka arsyetuar né
masé té duhur lartésiné e aprovuar. Andaj, né kété kuptim gjykata e Apelit vleréson se shuma e
gjykuar si né dispozitiv té kétij aktgjykimi né lidhje me démin material éshté adekuat dhe i
pérshtatet edhe natyrés sé démit, pasi qé ky lloj kompensimi i gjykuar sipas kétij aktgjykimi éshté
né harmoni me rrethanat e tjera té krijuara si dhe me vlerésimin e ekspertéve mjekésor, té cilét kané
konstatuar se pér paditésin ka gené e nevojshme ushqimi i pérforcuar pér 15 dité, déme ky gé éshté
i mbéshtetur edhe né provat materiale gé gjinden né shkresat e 1éndés si dhe nevojat e paditéses té
pércaktuara nga ekspertét e cekur si mé larté.

Gjykata e Apelit nuk i mori pér bazé pretendimet e paditéses né lidhje me kérkesén pér démin
material pér shpenzimet e terapisé fizikale, pasi gé gjykata e shkallés sé paré né ményré té drejté
ka vendosur kur ka refuzuar kérkesé padiné e paditéses pér kété kategori té démit, pasi qé i njéjti
nuk ka ofruar prova pér té vértetuar faktin se ky déme éshté shkaktuar pasi qé ky dém duhet té
argumentohet me prova material dhe se pér gjykatén e Apelit nuk mjafton vetém fakti i konstatimit
té ekspertéve se paditési ka nevojé pér terapi fizikale, por éshté e domosdoshme té vértetohet se
paditési ka realizuar terapiné fizikale dhe se i njéjti ka shpenzuar mjete monetare né shumén e
kérkuar. Andaj né kété kuptim, éshté pérgjegjési e paditésit té ofrojé prova né kuptim té nenit 7 té
LPK-sé, e gé né rastin konkret i njéjti ka déshtuar té ofroj prova materiale pér té vértetuar kérkesé
padiné e tij pér kété kategori té démit.

Gjykata e Apelit i vlerésoj pretendimet ankimore té té paditurés né lidhje me léndimet e paditéses
pér shkak se i mungon lidhja kauzale né mes té Iéndimeve dhe kohés sé shkaktimit té aksidentit,
por té njéjtat pretendime nuk u morén pér bazé pasi gjykata e shkallés sé paré né ményré té ploté
ka vértetuar se paditésja né aksidentin e trafikut té datés 12.11.2010 ka pésuar léndime trupore, pasi
gé éshté vértetuar edhe nga ekspertiza e eksperteve mjeko ligjore té cilét kané konstatuar se
Iéndimet e pésuara tek paditésja jané si pasojé e aksidentit dhe fakti se paditésja nuk ka gené né
vizité tek mjeku apo né emergjencés ditén e aksidentit nuk nénkupton se e njéjta nuk ka qené e
Iénduar né até aksident, té njéjtés i kané filluar dhimbjet dy dité mé voné si¢ éshté konstatuar nga
ekspertiza e cekur si mé larté, e gjithashtu edhe nga raportet mjekésore gé jané administruar né kété
céshtje kontestimore e gé té njéjtat dhimbje paragesin lidhje kauzale né mes té aksidentit dhe
Iéndimeve. Andaj, né rastin konkret nuk ka gené kontestuese mes paléve gé e njéjta ka gené
pjesémarrése né aksidentin e trafikut té cekur mé larté dhe fakti qé e njéjta nuk ka gené e evidentuar
né raportin policoré té aksidentit si person e Iénduar nuk nénkupton se e njéjta nuk ka gené e
Iénduar, pasi gé léndimet e té njéjtés jané konstatuar nga raportet mjekésoré si dhe ekspertizat
mjekésore.

Sa i pérket vendimit pér kamatén e gjykuar nga gjykata e shkallé sé paré, edhe gjykata e Apelit e
pérkrah njé vendim té tillé pasi gé kamata e gjykuar éshté né pajtueshméri té ploté me nenin 277
té LMD-sé sé vitit 1978 dhe se e njéjta do té filloj té rrjedhé nga dita e nxjerrjes sé aktgjykimit té
ankimuar.

Sa i pérket vendimit pér shpenzimet procedurale té gjykuara nga gjykata e shkallé sé paré, edhe
gjykata e Apelit e pérkrah njé vendim té tillé pasi qé shpenzimet e aprovuara jané shpenzime né
pérputhshméri té ploté me veprimet procedurale, e gjithashtu duke pas parasysh edhe suksesin e
paditésit né proceduré dhe até né kuptim té nenit 452.2 té LPK-sé.

Jané vlerésuar edhe pretendimet tjera ankimore, por Gjykata e Apelit, nuk ka gjetur se aktgjykimi
i atakuar éshté i pérfshiré né ndonjé shkelje, prandaj té gjitha pretendimet jané vlerésuar si té
pabazuara.

Nga té cekurat u vendos sikurse né dispozitiv té kétij aktgjykimi, né bazé té nenit 195.1 pika c) dhe
e), té Ligjit nr.03/L-006 pér Procedurén Kontestimore.

GJYKATA E APELIT E KOSOVES NE PRISHTINE
Ac.nr.4543/2021, me datén 22.04.2024

Kryetari i kolegjit - gjyqtari,
Besnik Bislimaj, d.v

